
ས་གནས། ལྷ་ས་རྡོ་སེང་གེ་ལམ་སྒོ་རྟགས། 36 སྦྲག་ཨང་། 850000 ཁ་པར་ཨང་གྲངས། 0891—6335974 ཚགས་པར་བརྒྱབ་ཟིན་དུས་ཆུ་ཚོད། 6:50

2018ལོར་སྤེལ་བའི“སི་ཁྲོན་ཞིང་ཆེན་གྱི་སྐབས་དང་་་་
པོའི་སྦྲག་སྐྱེལ་བ་རྩེ་གྲ”འདེམས་པའི་བྱེད་སྒོའི་ནང་། གུང་་་་
ཁྲན་ཏང་ཡོན་ཧ་ནོ་རྡོ་རྗེ་སྤ་སེ་མཐོ་པོས་བདམས་ཐོན་བྱུང་བ་
རེད། འདི་ལོ་ལོ་37ལ་སླེབས་པའི་ཧ་ནོ་རྡོ་རྗེ་ནི་རྔ་པ་བོད་་་་་་
རིགས་ཆའང་རིགས་རང་སྐྱོང་ཀྲོའུ་མཛོད་དགེ་རྫོང་སྦྲག་སྲིད་
ཡན་ལག་ཀུང་སིའི་སྦྲག་སྐྱེལ་ཙུའི་ཙུའུ་ཀྲང་ཡིན་པ་དང་གྲོང་་་
གསེབ་ཀྱི་སྦྲག་སྐྱེལ་བ་ཞིག་ཡིན་པའི་ཁོང་གི་ངོ་གདོང་ནས་་་་་་
རྟག་ཏུ་འཛུམ་མདངས་མངོན་གྱི་ཡོད།

ལོ་13གོང་། ཧ་ནོ་རྡོ་རྗེ་རྫོང་སྦྲག་སྲིད་ཡན་ལག་ཀུང་་་་་་
སིར་ལས་ཀར་བསྐྱོད་པ་དང་སྦྲག་ལམ་3གྱི་སྦྲག་སྐྱེལ་ལས་་་་་་་་
འགན་ཁུར་ཡོད། དེ་སྔ་དམར་དམག་རྒྱང་སྐྱོང་བྱེད་སའི་རྩྭ་་་་
ཐང་དེའི་ཐོག་ཧ་ནོ་རྡོ་རྗེས་ཀྱང་མི་གཅིག་གི“རྒྱང་སྐྱོད”ལམ་
བུར་གཟའ་འཁོར་རེར་ཆ་སྙོམས་སྤྱི་ལེ་1080ཙམ་དང་། ཟླ་་་
བ་རེར་སྤྱི་ལེ་4300ལྷག་ཙམ། ལོ་རེར་སྤྱི་ལེ་ཁྲི་5ལྷག་ཙམ་་་་་་
བསྐྱོད་ཡོད། ཁོང་གི་སྦྲག་སྐྱེལ་རླངས་འཁོར་མཛོད་དགེ་རྫོང་
གི་གྲོང་གསེབ་འབྲོག་ཁུལ་ཚང་མར་བསྐྱོད་དེ་འབྲོག་ཁུལ་་་་་་་་
དང་ཕྱི་ཕྱོགས་དབར་འབྲེལ་ཟམ་ཞིག་བཙུགས་ཡོད།

མཛོད་དགེ་རྫོང་ས་རྒྱ་ཆེ་ལ་མི་ཉུང་བ་དང་རྫོང་ཁོངས་་་་་

ཀྱི་རྒྱ་ཁྱོན་སྤྱི་ལེ་ངོས་གྲུ་ཁྲི་1ལྷག་ཙམ་ཟིན་གྱི་ཡོད། ས་མཐོའི་
འབྲོག་ཁུལ་གྱི་གྲོང་གསེབ་ཏུ་ལམ་བུ་བསྐྲུན་འགོར་བ་དང་།
ལམ་དུམ་ཁག་གཅིག་གི་འགྲོ་སྐྱོད་ཆ་རྐྱེན་ཧ་ཅང་ཞན་པོ་ཡོད་་
པ་རེད། དཔལ་སྐྱིད་ཡུལ་ཚོ་ནས་བབ་བཟོ་ཡུལ་ཚོའི་དབར་་་་
ལམ་ཐག་སྤྱི་ལེ་30ཙམ་ལས་མེད་རུང་ཧ་ནོ་རྡོ་རྗེ་རླངས་་་་་་་་་་་
འཁོར་བཏང་ནས་ཆུ་ཚོད་གཉིས་ལྷག་ཙམ་སྐྱོད་དགོས་ཀྱི་་་་་་་་
ཡོད།

ཐེངས་ཤིག ཧ་ནོ་རྡོ་རྗེས་ཁ་བ་ལྷབ་ལྷུབ་ཏུ་འབབ་རུང་་་
སྦྲག་དངོས་སྐྱེལ་བར་བསྐྱོད་པས་རླངས་འཁོར་གྱི་ཤེལ་སྒོར་་་་་
འཁྱག་པ་ཐེབས། ཁོང་གིས་མདུན་ཕྱོགས་སུ་ཡུད་ཙམ་བསྐྱོད་
རྗེས་རླངས་འཁོར་ཁ་བཀག་ནས་ཤེལ་སྒོའི་ཐོག་གི་གངས་་་་་་་་
འཕྱིས་པ་དང་དེ་རྗེས་སླར་ཡང་མདུན་ཕྱོགས་སུ་བསྐྱོད་་་་་་་་་་་་
མཐར་སྤྱི་ལེ་10ལྷག་ཙམ་གྱི་ལམ་ཐག་ལ་ཆུ་ཚོད་གཅིག་ལྷག་་་་
ཙམ་འགོར་ཡོད་པ་རེད།

ཧ་ནོ་རྡོ་རྗེས“དབྱར་ཁར་སྣང་དག་མི་འདུག དགུན་་་་་་
ཁར་དཀའ་ལས་ཁག་པོ་འདུག”ཅེས་བཤད། མཛོད་དགེར་་་་
ལོ་གཅིག་ནང་ལོ་ཕྱེད་ཙམ་གངས་འབབ་ཀྱི་ཡོད་པ་དང་་་་་་་་་་་

དགུན་ཁ་དྲོད་ཚད་དམའ་ཤོས་ཀླད་ཀོར་འོག་གི་ཧྲེ་ཧྲི་ཏུའུ་་་་་་
30ལ་སླེབས་ཀྱི་ཡོད། ཡངས་ཤིང་རྒྱ་ཆེ་བའི་རྩྭ་ཐང་ཐོག་་་་་་་་་
གྲང་རླུང་འུར་འུར་དུ་ལྡང་བ་དང་འགྲོ་ལམ་ཐོག་གངས་་་་་་་་་་་
གསོག་ཐེབས་པ་དང་འཁྱག་པ་བརྒྱབ་ནས་རླངས་འཁོར་རྟག་
ཏུ་འདྲེད་བརྡར་ཤོར་བའམ་ཡང་ན་གངས་ནང་ལྷུང་བ་་་་་་་་་་་་
སོགས་བྱེད་ཀྱི་ཡོད་མོད། འོན་ཀྱང་ཧ་ནོ་རྡོ་རྗེས་ཕྱིར་བཤོལ་་་
གཏན་ནས་བྱེད་མྱོང་མེད།

ཉེ་བའི་ལོ་ཤས་རིང་དྲ་ཐོག་ཉོ་སྒྲུབ་རྩྭ་ཐང་ཐོག་ཏུ་དར་་་་
བཟོ་བྱུང་རྗེས་རྒྱལ་ཡོངས་ཀྱི་ས་གནས་ཁག་གི་དྲ་ཐོག་ཚོང་་་་་་
ཁང་གི་བསྐུར་མ་ཇེ་མང་དུ་སོང་། ཉེ་འགྲམ་ཤང་གྲོང་གི་ཡུལ་
མི་སྤུན་ཟླ་ཚོ་དྲ་ཚུགས་སུ་བསྐུར་མ་ལེན་པར་ཡོང་བ་མཐོང་་་་་
སྐབས་ཧ་ནོ་རྡོ་རྗེ་ཧ་ཅང་དགའ་པོ་ཡོང་གི་ཡོད།

ཧ་ནོ་རྡོ་རྗེས“ང་སྦྲག་སྐྱེལ་བ་དཀྱུས་མ་ཞིག་ཡིན་མོད།
འོན་ཀྱང་ལས་ཀ་འདི་ནི་གཟི་བརྗིད་ལྡན་པ་ཞིག་ཡིན་པ་ངས་་
ཤེས་ཀྱི་འདུག་པས་མུ་མཐུད་རྒྱུན་འཁྱོངས་བྱེད་ཀྱི་ཡིན”ཞེས་་
བཤད།

སི་ཁྲོན་གྱི་གྲོང་གསེབ་ཀྱི་སྦྲག་སྐྱེལ་བ་ཧ་ནོ་རྡོ་རྗེས་ཁ་བ་བུ་ཡུག་ལ་
མི་འཛེམས་པར་མི་སེར་ལ་ཞབས་འདེགས་ཞུས་པ།

ཤིན་ཧྭ་གསར་འགྱུར་ཁང་ལྷ་ས་ནས་་་་
གློག་འཕྲིན་འབྱོར་གསལ། གསར་འགོད་་་་་་
པས་བཅར་འདྲི་བྱས་ནས་ཤེས་རྟོགས་བྱུང་་་་་་་་
བར། ཉེ་བའི་ལོ་ཤས་རིང་བོད་ཀྱི་མི་སེར་གྱི་་་་་
འཛད་སྤྱོད་རིམ་སྤོར་རྣམ་པ་སྔར་བས་མངོན་་་
གསལ་དོད་དུ་ཕྱིན་པ་སྟེ། སྔོ་ཚལ་འཛད་སྤྱོད་་
མང་དུ་ཕྱིན་ནས་བཟའ་བཏུང་གྲུབ་ཆ་སྔར་་་་་་་
བས་བདེ་ཐང་དུ་གྱུར་པ་དང་། སྨན་བཅོས་་་་་་
བདེ་སྲུང་དང་སློབ་གསོ་རིག་གནས་ཐད་ཀྱི་་་་་་་
འགྲོ་སོང་གང་མགྱོགས་འཕར་བ། མི་སེར་གྱི་་་
སྐྱིད་སྣང་སྔར་བས་ཟབ་ཏུ་ཕྱིན་ཡོད་པ་རེད།
བོད་རང་སྐྱོང་ལྗོངས་ཀྱི་བསྡོམས་རྩིས་གྲངས་་་་
གཞི་ལས་མངོན་པར་གཞིགས་ན།“ལོ་ལྔ་་་་་་་་
ཚན་བཅུ་གསུམ་པའི”རིང་། བོད་ཀྱི་ཞིང་་་་་་་་
འབྲོག་མང་ཚོགས་རེའི་ཆ་སྙོམས་སྔོ་ཚལ་་་་་་་་་་་
འཛད་སྤྱོད་བྱེད་ཚད་སྤྱི་རྒྱ་23དང་། གྱོན་་་་་་་་
ཆས་འཛད་སྤྱོད་བྱེད་ཚད་སྒོར་584 འགྲིམ་་་་
འགྲུལ་དང་འཕྲིན་གཏོང་ཐད་ཀྱི་འགྲོ་གྲོན་་་་་་་་
ལྡབ་1ཙམ། སྨན་བཅོས་བདེ་སྲུང་ཐད་ཀྱི་་་་་་་་
འགྲོ་གྲོན་160.9% སློབ་གསོ་རིག་གནས་་་་་་
དང་རོལ་རྩེད་ཐད་ཀྱི་འགྲོ་གྲོན་168%བཅས་
འཕར་ཡོད་པ་རེད།

ལོ་79ལ་སླེབས་པའི་བསོད་ནམས་ནོར་་་་
བུ་ནི་བོད་ལྗོངས་ལྷ་ས་གྲོང་ཁྱེར་མལ་གྲོ་གུང་་་་་
དཀར་རྫོང་གི་གྲོང་མི་ཞིག་ཡིན་ཞིང་། སྔོན་་་་་་
ཆད་ཁོང་གི་ནང་མི་ཚང་མ་ས་གནས་དེ་གའི་་་་་
དགོན་པ་ཞིག་གི་ཁྲལ་པ་རེད།“ཉིན་གང་་་་་་་
ལས་ཀ་བྱས་ཀྱང་གླ་ཆ་ནས་ཏོག་ཙམ་ལས་མེད་
པས་ཚང་མ་གྲོད་པ་རྒྱགས་ཀྱི་མེད”ཅེས་་་་་་་་་་་་
བསོད་ནམས་ནོར་བུས་བཤད། བོད་ཞི་བས་་་་
བཅིངས་འགྲོལ་བཏང་རྗེས་བཀས་བཀོད་རྒྱུད་
འཛིན་ཞིང་བྲན་ལམ་ལུགས་རྩ་གཏོར་ཕྱིན་་་་་་་་
ནས་བསོད་ནམས་ནོར་བུར་རང་ཉིད་ལ་་་་་་་་་་་
དབང་བའི་ཐོན་སྐྱེད་རྒྱུ་ཆ་རག་སྟེ་འཚོ་བ་་་་་་་་་
གསར་པ་སྐྱེལ་རྒྱུ་བྱུང་ཡོད་པ་རེད།

ཉེ་བའི་ལོ་ཤས་རིང་། བོད་མི་དམངས་་་་་
ཀྱི་འཚོ་བའི་ཆུ་ཚད་རྒྱུན་ཆད་མེད་པར་མཐོ་རུ་
ཕྱིན་ཡོད། གྲངས་གཞི་ལས་མངོན་པར་་་་་་་་་་་་
གཞིགས་ན། 2020ལོར། བོད་ཀྱི་གྲོང་ཁྱེར་་་་
དང་གྲོང་གསེབ་ཀྱི་ཡུལ་མི་མི་རེའི་ཆ་སྙོམས་་་་་་
བཀོལ་སྤྱོད་ཆོག་པའི་ཡོང་འབབ་སྒོར་41156
དང་14598སོ་སོར་ཟིན་ནས་དུས་མཚུངས་་་་

ལས་10%དང་12.7%སོ་སོར་འཕར་ཡོད་་་་་
པ་རེད།

རྒན་དར་དང་བསྡུར་ན། བོད་ཀྱི་གཞོན་་
ནུ་ཚོས་ལུས་སྦྱོང་དང་ཟོག་ཉོ་སོགས་ཀྱི་ཐད་་་་་་
དངུལ་མང་པོ་གཏོང་གི་ཡོད། ལོ་25ལ་སླེབས་
པའི་ལྷ་སའི་གྲོང་མི་མགོན་པོ་ནི་ལུས་སྦྱོང་ལ་་་་་
དགའ་པོ་བྱེད་མཁན་ཞིག་རེད། ཁོང་གིས

“ངས་སློབ་ཆེན་ལོ་རིམ་གཉིས་པ་ནས་བཟུང་་་་
ལུས་སྦྱོང་བྱེད་འགོ་ཚུགས་པ་ཡིན། ང་ལུས་་་་་་་
སྦྱོང་བྱེད་རྒྱུར་ཧ་ཅང་དགའ་པོ་ཡོད”“ནམ་་
རྒྱུན་ལས་ཀ་བྲེལ་བ་ཇི་ལྟར་ཆེ་ཡང་ངས་དུས་་་་་
ཚོད་བཀོད་སྒྲིག་བྱས་ཏེ་ལུས་སྦྱོང་བྱེད་ཀྱི་་་་་་་་་་
ཡོད”ཅེས་བཤད། མགོན་པོ་2018ལོར་ཀྲུང་་
དབྱང་མི་རིགས་སློབ་ཆེན་ནས་ཐོན་རྗེས་ལྷ་་་་་་་
སའི་གསོ་རིག་སྨན་རྫས་ཀུང་སི་ཞིག་ཏུ་ལས་ཀ་
བྱེད་ཀྱི་ཡོད་པ་རེད།

གཞན་ཡང་། སྟབས་བདེ་བའི་འགྲིམ་་་་་་་
འགྲུལ་དང་ཆ་འཕྲིན་ལག་རྩལ་འཕེལ་རྒྱས་་་་་་་་
ཕྱིན་པས་བོད་ཀྱི་ཡུལ་མིའི་འཛད་སྤྱོད་གོམས་་་
གཤིས་ལ་ཡང་འགྱུར་ལྡོག་བྱུང་སྟེ་མི་རྣམས་དྲ་་
ཐོག་ཟོག་ཉོ་ལ་དགའ་པོ་བྱེད་ཀྱི་ཡོད་པ་རེད།
ལོ་23ལ་སླེབས་པའི་ལྷ་སའི་གྲོང་མི་ཉི་མ་ཕན་་
ཐོགས་ཀྱིས།“རང་ཉིད་ནི་དྲ་ཐོག་ཟོག་ཉོ་ལ་་་
ཧ་ཅང་དགའ་པོ་ཡོད་མཁན་ཞིག་ཡིན་ལ། དྲ་་
ཐོག་ཏུ་ཚོང་ཟོག་སྣ་ཁ་མང་བའི་ཁར་ད་ཆ་་་་་་་་
མྱུར་སྐྱེལ་ཟོག་འགྲེམས་ཀྱང་ཧ་ཅང་མགྱོགས་་་་
པོ་ཡོད་པས་ངས་གྱོན་ཆས་དང་། བྱུག་རྫས།
ལག་ཐོགས་ཁ་པར་སོགས་ཚང་མ་དྲ་ཐོག་ནས་་
ཉོ་གི་ཡོད”ཅེས་བཤད།

“ཉེ་བའི་ལོ་ཤས་རིང་། བོད་ཀྱི་ཡུལ་མི་་་་
ཚོའི་འཛད་སྤྱོད་གྲུབ་ཆ་ཉིན་རེ་བཞིན་སྣ་མང་་
ཅན་དུ་འགྱུར་བཞིན་པ་འདིའི་ཐོག་ནས་བོད་་་
ཀྱི་ཡུལ་མི་ཚོའི་ཡོང་འབབ་ཆུ་ཚད་མཐོ་རུ་ཕྱིན་
ནས་འཚོ་བའི་སྤུས་ཚད་མངོན་གསལ་དོད་་་་་་་་
པོས་ལེགས་སུ་སོང་བ་མཚོན་ཡོད”ཅེས་བོད་་་་་
རང་སྐྱོང་ལྗོངས་མི་དམངས་སྲིད་གཞུང་་་་་་་་་་་་
གཞུང་དོན་ཐིང་གི་དྲུང་ཆེ་གཞོན་པ་བསྟན་་་་་་་
འཛིན་ལྷུན་གྲུབ་ཀྱིས་བཤད།

（དམ་ཆོས་མི་ཕམ་གྱིས་བསྒྱུར། པ་་་་་་་་་་་
སངས་ཚེ་རིང་གིས་ཞུས）

མགོ་ལོག་བོད་རིགས་རང་སྐྱོང་ཀྲོའུ་གཅིག་སྒྲིལ་རྫོང་་་་་་་་
སྨིན་ཐང་རྩྭ་ཐང་དུ་སྐྱོད་སྐབས་རྩྭ་ར་ཡོངས་སུ་གོས་ལྗང་་་་་་་་་་
བཀླུབས་འགོ་ཚུགས་ཤིང་། མི་རིང་བར་དེ་གར་རྩྭ་ཁ་བཟང་་་
ཞིང་མེ་ཏོག་རྣམ་པར་བཞད་ནས་ནོར་ལུག་ཁྱུ་དང་ཁྱུ་ཅི་་་་་་་་་་
དགར་རོལ་ངེས་རེད།

འོན་ཀྱང་། ལོ་འགའི་སྔོན་ལ་འདི་གར་ནི་ལྟ་བར་མི་་་་་་་་
བཟོད་པའི་ས་ནག་ཐང་འབའ་ཞིག་རེད།

“ཕྱུགས་འཚོས་དྲགས་པས་ས་ནག་ཐང་ནི་བ་གླང་གི་ཀོ་་་
བ་དང་འདྲ་བར། རྩྭ་ཧ་ལམ་སྐྱེ་གི་མེད་ལ་ཕྱུགས་རྩྭའི་སྤུས་་་་་
ཚད་མངོན་གསལ་དོད་པོས་ཇེ་ཞན་དུ་སོང་། ནོར་ལུག་ཤ་་་་་་
ཤེད་རྒྱས་མེད་ཚེ་བཙོངས་ཀྱང་རིན་གོང་ཡག་པོ་རག་གི་མེད།
དེར་བརྟེན་འབྲོག་པ་ཚོས་གསོ་ཚགས་བྱེད་ཚད་མང་དུ་་་་་་་་་་་་
བཏང་ནས་ཡོང་འབབ་རག་ཐབས་བྱེད་ཀྱི་ཡོད་པས། རྩྭ་་་་་་་་
ཐང་གི་ཁོར་ཡུག་ཇེ་ཞན་དུ་ཕྱིན”ཞེས་སྨིན་ཐང་ཤང་སྒོ་ནང་་་
གྲོང་ཚོའི་ཏང་ཀྲི་པུའི་ཧྲུའུ་ཅི་པད་དཀར་གྱིས་བཤད།

དེ་ལྟར་པད་དཀར་དང་ཡུལ་མི་ཚོས་ཚ་ཚ་འུར་འུར་ངང་
ས་ཐང་བཅོས་སྐྱོང་བྱེད་འགོ་ཚུགས་ཤིང་། ཁོང་ཚོས་ཕྱོགས་་་་
གཅིག་ནས་འཕྲུལ་ཆས་ལ་བརྟེན་ཏེ་ཕྱུགས་རྩྭ་བཏབ་པ་དང་་་་
ཕྱུགས་རྩྭའི་སོན་ལེགས་བཅོས་བྱས་པ་དང་། ཕྱོགས་གཞན་་་་་
ཞིག་ནས་ཕྱུགས་བཀག་རྩྭ་གསོ་སོགས་བྱ་ཐབས་སྣ་མང་སྤྱད་་་་
དེ་རྩྭ་ཐང་སྲུང་སྐྱོང་བྱས་ཡོད། མི་ལ་བརྩོན་འགྲུས་ཡོད་གྱུར་་་
ན། མི་འགྲུབ་བྱ་བ་གང་ཡང་མེད་པའི་དཔེ་ལྟར། ད་ཆ་་་་་་་་་་
གཅིག་སྒྲིལ་རྫོང་དུ་རྩྭ་ཆུ་འཛོམས་པ་མ་ཟད། གྲོང་ཚོས་གྲོང་་་
ཚོར་རོགས་རམ་བྱེད་པ་དང་དུད་ཚང་གིས་དུད་ཚང་ལ་་་་་་་་་་་

རོགས་རམ་བྱེད་པའི་རྩྭ་ཐང་བཅོས་སྐྱོང་བྱེད་སྟངས་ཀྱང་་་་་་་་
རྒྱུན་ཆད་མེད་པར་འཐུས་སྒོ་ཚང་དུ་འགྲོ་བཞིན་ཡོད། མིག་་་་
སྔའི་བར་རྫོང་ཡོངས་ཀྱིས་རིམ་རྩིས་བྱས་ན་ས་ནག་ཐང་སྤྱི་་་་་་
ཆིང་ཁྲི་1.3ཕྱོགས་བསྡུས་བཅོས་སྐྱོང་བྱས་པ་དང་སྤྱི་ཆིང་་་་་་་་
9.4ཡི་རྩྭ་ཐང་གི་གནོད་ཡོད་སྐྱེ་དངོས་སྔོན་འགོག་དང་ཚོད་་་
འཛིན་བྱས་ཡོད།

སྐྱེ་ཁམས་བཟང་པོ་ལས་ལམ་བུ་གསར་པ་རྙེད། 2016
ལོར་གཅིག་སྒྲིལ་རྫོང་གི་རྩྭ་ར་མུའུ་ཁྲི་736.4དང་འབྲི་གཡག་
དང་ལུག་མགོ་གྲངས་ཁྲི་25ལ་སྐྱེ་ལྡན་ཐོན་རྫས་ཀྱི་ཁས་ལེན་་་་
ཐོབ་པ་དང་། 2019ལོར་འབྲིའི་འོ་མ་ཏུན་500ལ་སྐྱེ་ལྡན་་་་
འོ་ཁུངས་ཀྱི་ཁས་ལེན་ཐོབ་ནས་པེ་ཅིང་དང་། ཧྲང་ཧའེ།
ཀོང་ཀྲོའུ་སོགས་གྲོང་ཁྱེར་གྱི་མངགས་ཐོ་གཅིག་རྗེས་གཉིས་་་་་
མཐུད་ངང་འབྱོར་ཡོད།“ལོ་ལྟར་འབྲི་གཡག་གཅིག་སྡུད་་་་་་
ཐོག་བཤས་གཏོང་གི་ཡོད་པས་ཆེད་མངགས་འཚོང་བར་འགྲོ་
མི་དགོས་པར་རྫོང་གི་སྣེ་འདྲེན་ཁེ་ལས་ཀྱིས་སྒོ་རྩར་ཉོ་བར་་་་་
ཡོང་གི་ཡོད་པས་ཧ་ཅང་སྟབས་བདེ་པོ་འདུག་ལ། འབྲི་་་་་་་་་་་
གཡག་རེར་སྒོར་1000མང་བ་རག་གི་འདུག”ཅེས་པད་་་་་་་་་་
དཀར་གྱིས་བཤད།

གཅིག་སྒྲིལ་རྫོང་ལ་འཕེལ་རྒྱས་དང་འགྱུར་ལྡོག་བྱུང་་་་་
བ་ནི་མཚོ་སྔོན་ཞིང་ཆེན་གྱིས་སྐྱེ་ཁམས་སླར་གསོར་ཤུགས་་་་་་་
སྣོན་བརྒྱབ་པ་དང་རྒྱལ་ཁབ་ས་ཆ་སྔོ་འགྱུར་ལ་སྐུལ་འདེད་་་་་་
བཏང་བའི་མཚོན་ཚུལ་ཞིག་རེད། ཉེ་བའི་ལོ་ཤས་རིང་།
མཚོ་སྔོན་ཞིང་ཆེན་གྱིས་རྒྱལ་ཁབ་སྤྱི་གླིང་དཔེ་སྟོན་ཞིང་ཆེན་་་
འཛུགས་སྐྲུན་གྱི་ལོ་གསུམ་གྱི་བྱ་སྤྱོད་ལས་འགན་དང་རྒྱལ་་་་་་་

ཁབ་ས་ཆ་སྔོ་འགྱུར་སྲ་བརྟན་མཐོར་གཏོང་གི་ལོ་གསུམ་གྱི་བྱ་་
སྤྱོད་ལས་འགན་ལ་ཕྱོགས་ཡོངས་ནས་སྐུལ་འདེད་བཏང་བ་་་་་
དང་། གཙང་གསུམ་ཆུ་འགོའི་དུས་ཐེངས་གཉིས་པ་དང་་་་་་་་
མདོ་ལ་རིང་མོ་ཕྱོགས་བསྡུས་བཅོས་སྐྱོང་སོགས་སྐྱེ་ཁམས་་་་་་་་
སྲུང་སྐྱོང་འཛུགས་སྐྲུན་ལས་གྲྭ་གཙོ་བོར་སྐུལ་འདེད་ཤུགས་་་་་
ཆེན་བཏང་བས། ཞིང་ཆེན་ཡོངས་སུ་ནགས་ཚལ་ཁྱབ་ཚད་་་་་
7.5%དང་རྩྭ་ཐང་དུ་ཕྱོགས་བསྡུས་སྔོ་ཁེབས་ཁེབས་ཚད་་་་་་་་
57.4%བར་མཐོ་རུ་ཕྱིན་ཡོད།

ཁོར་ཡུག་མཛེས་སུ་དང་འཚོ་བ་ལེགས་སུ་ཕྱིན་པ་དང་་་
བསྟུན་ནས། སྐྱེ་ཁམས་འབྲོག་ལས་ཀྱང་མཚོ་སྔོན་གྱི་ཁྱད་་་་་་་་
ཆོས་ལྡན་ཤོས་དང་འཕེལ་རྒྱས་ཀྱི་གཏིང་ཤུགས་ཆེ་ཤོས་ཀྱི་་་་་་་
གཙོ་ཁྲིད་ཐོན་ལས་ཀྱི་གྲས་སུ་གྱུར་ཡོད།“གོམ་སྟབས་རྗེས་་་་
མར། མཚོ་སྔོན་གྱིས་རི་ཆུ་ནགས་ཞིང་མཚེའུ་རྩྭ་བཅས་་་་་་་་་་་་
བརྒྱུད་རིམ་ལྡན་པའི་ངང་བཅོས་སྐྱོང་བྱ་རྒྱུར་སྤྱི་འདོམས་་་་་་་་
བྱས་ཏེ། སྤུས་འབོར་གལ་ཆེ་མཉམ་འཇོག་དང་སྤུས་ཚད་་་་་་་་
སྔོན་འཇོག་མཐའ་འཁྱོངས་ཀྱིས་ཚན་རིག་དང་མཐུན་པ་་་་་་་་་
དང་། སྐྱེ་ཁམས། གྲོན་ཆུང་བསྲི་ཚགས་བཅས་ཀྱི་སྒོ་ནས་་་་་་་
རྒྱལ་ཁབ་ས་ཆ་སྔོ་འགྱུར་ལས་དོན་སྤེལ་ཏེ། རྒྱལ་ཁབ་སྤྱི་གླིང་་
གཙོ་བོར་བྱས་པའི་རང་བྱུང་སྲུང་སྐྱོང་བྱ་ཡུལ་མ་ལག་གི་དཔེ་་
སྟོན་ཞིང་ཆེན་སྐྲུན་ཇེ་མགྱོགས་སུ་གཏོང་རྒྱུ་ཡིན”ཞེས་མཚོ་་་་་
སྔོན་ཞིང་ཆེན་ནགས་ལས་དང་རྩྭ་ཐང་ཅུས་ཀྱི་འགན་འཁུར་་་་
བས་བཤད།

（སྐལ་མཆོག་གིས་བསྒྱུར། པ་སངས་ཀྱིས་ཞུས）

ས་ནག་ཐང་བཅོས་སྐྱོང་བྱས་ནས་རྩྭ་ཐང་སྐྱེ་ཁམས་ལེགས་སུ་བཏང་བ།

གདམ་ག་མང་ཞིང་སྤྲོ་སྣང་ལྡན་པའི་
བོད་ཀྱི་ཡུལ་མིའི་འཚོ་བ།

མེ་ཏོག་བཏབ་ནས་གྲོང་གསེབ་དར་རྒྱས་བཏང་།
ཉེ་བའི་ལོ་ཤས་རིང་། བོད་ལྗོངས་ལྷ་ས་གྲོང་ཁྱེར་སྟག་རྩེ་ཆུས་ཀྱིས་ཁྱད་ལྡན་ཞིང་ལས་དང་མེ་ཏོག་བཏབ་པ་ལ་བརྟེན་ནས་གྲོང་གསེབ་ཡུལ་སྐོར་བརྒྱུད་དབུལ་སྒྲོལ་འགག་སྒྲོལ་གྱི་གྲུབ་འབྲས་སྲ་བརྟན་དུ་་་་་་་་་

བཏང་སྟེ་གྲོང་གསེབ་དར་རྒྱས་ལ་སྐུལ་འདེད་ཧུར་ཐག་བཏང་ཞིང་། འདི་ནི་ལྷ་ས་གྲོང་ཁྱེར་སྟག་རྩེ་ཆུས་བདེ་ཆེན་གྲོང་རྡལ་ཤིང་ཚང་གྲོང་ཚོའི་ཟུར་ཞིག་ཡིན་པ།

